
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

faoliyatini yoʻlga qoʻyish va mahallalarda boshqaruv tizimini takomillashtirishga oid 

mailto:info@akadmvd.uz
https://doi.org/10.47390/SPR1342V6I3Y2026N33


SCIENCEPROBLEMS.UZ-Ijtimoiy-gumanitar fanlarning dolzarb muammolari № 3 (6) – 2026  

 

209 

qoʻshimcha chora-tadbirlar toʻgʻrisida” PQ–402-son qarori mahallalarni isloh qilish jarayonida 

yangi bosqichni belgilab berdi. Qarorning 11-bandiga koʻra, Oʻzbekiston mahallalari 

uyushmasiga uch yil muddatda namunaviy mahalla binolarini qurish va topshirish vazifasi 

yuklatilgan. Bu jarayon moliyalashtirishning anʼanaviy davlat budjetidan tashqari turli 

manbalarini, jumladan davlat-xususiy sheriklik mexanizmlarini keng qoʻllashni nazarda tutadi. 

Shuning uchun ushbu masalani fuqarolik huquqi va davlat-xususiy sheriklik nazariyasi nuqtai 

nazaridan atroflicha yoritish muhim ahamiyatga ega. 

Ushbu normativ hujjatlarning qabul qilinishida esa, Oʻzbekiston Respublikasining  

2019-yil 10-maydagi OʻRQ-537-son “Davlat-xususiy sheriklik toʻgʻrisida”gi Qonuniga uzviy 

bogʻliqdir. Ushbu qonun Oʻzbekistonda davlat va xususiy sektor hamkorligini huquqiy asosda 

rivojlantirishning ilk qadamlaridan biri boʻlgan. Shuningdek, Oʻzbekiston Respublikasi 

Prezidentining 2021-yil 30-apreldagi PF-6218-son Farmoni bilan tasdiqlangan  

2021 — 2023-yillarda davlat organlarining faoliyatini tartibga soluvchi qonunchilik hujjatlarini 

tizimlashtirish boʻyicha “yoʻl xaritasi”ning 26-bandida davlat-xususiy sheriklik sohasini 

tartibga soluvchi normativ-huquqiy hujjatlarni tizimlashtirish belgilangan. Yana bir hujjat 

Oʻzbekiston Respublikasi Prezidentining 2022-yil 21-dekabrdagi PF-269-son Farmoni bilan 

Oʻzbekiston Respublikasi Moliya vazirligi huzuridagi Davlat-xususiy sheriklikni rivojlantirish 

agentligi tugatilgan holda, uning vazifalari va funksiyalari Iqtisodiyot va moliya vazirligiga 

oʻtkazilgan. 

Adabiyotlar tahlili va metodologiyasi. Oʻzbekiston Respublikasi Prezidentining 

“Milliy qonunchilik bazasini kompleks tizimlashtirish chora-tadbirlari toʻgʻrisida”gi 2021-yil 

30-apreldagi PF-6218-son hamda “Yangi Oʻzbekiston maʼmuriy islohotlarini amalga oshirish 

chora-tadbirlari toʻgʻrisida” 2022-yil 21-dekabrdagi PF-269-son farmonlari ijrosini taʼminlash, 

shuningdek, davlat-xususiy sheriklik sohasini tartibga soluvchi normativ-huquqiy hujjatlarni 

kompleks tizimlashtirish maqsadida Oʻzbekiston Respublikasi Vazirlar Mahkamasining  

2024-yil 30-oktyabrda “Davlat-xususiy sheriklik sohasini yanada takomillashtirish hamda 

kompleks tizimlashtirish chora-tadbirlari toʻgʻrisida”gi VMQ 720-sonli qarori qabul qilingan. 

Ushbu  qaror prezident investitsion va huquqiy islohotlarga asos solgan hujjatlarning amaldagi 

reja va bajarilishini taʼminlamoqda. Turli miqyosdagi loyihalar uchun aniq realizatsiya yoʻl 

xaritalarini va moliyaviy kafolat mexanizmlarini mustahkamlab kelmoqda. Institutsional 

jihatdan — loyihalar monitoringi, reyestrini yuritish, moliyalashtirish va tender jarayonlarini 

tizimli belgilangan tartibda tashkil etish voqealigiga erishilmoqda. Jumladan, Fargʻona 

viloyatidagi 2020-2025-yil davomida 182 ta mahalla fuqarolar yigʻini maʼmuriy binolarini 

davlat-xususiy sheriklik shartlari asosida yangitdan qurilgan boʻlsa, 230 ta mahalla fuqarolar 

yigʻini maʼmuriy binolari davlat-xususiy sheriklik shartlari asosida qurish va qayta qurish 

boʻyicha tender eʼlon qilingan [1]. 

Yuqoridagi maʼlumotlardan kelib chiqish aytish mumkinki, Mahalla uyushmasi va 

xususiy sektor oʻrtasida mahalla fuqarolar yigʻinlarining binolarini qayta qurish yoki 

rekonstruksiya qilish yuzasida davlat xususiy sheriklik bitimini tuzish amaliyoti kengayib 

bormoqda. Shu boisdan davlat-xususiy sheriklik bitimining huquqiy tabiati haqidagi 

nazariyalarni tahlil etish oʻrinli sanaladi. 

Muhokama. Zamonaviy tadqiqotlarda davlat-xususiy sheriklik sohasida sheriklik 

toʻgʻrisidagi shartnomaning huquqiy tabiati bahsliligicha qolmoqda. Hozirgi vaqtda bu masala, 

goʻyoki, qonunchilik darajasida hal etilgandek tuyulsa-da, mazkur mavzudagi ilmiy bahslar 

toʻxtamadi, balki yangi turtki oldi. Masalan, A.V.Belitskaya davlat-xususiy sheriklik toʻgʻrisidagi 

bitimning fuqarolik-huquqiy tabiatiga ishora qilinishi qonun chiqaruvchining kamchiligi, deb 

hisoblaydi. Chunki mazkur shartnomada ommaviy-huquqiy elementlar ham koʻzga tashlanadi 

[2].  Bundan farqli oʻlaroq, D.V. Kachkin va R.R. Repin esa “davlat-xususiy sheriklik, munitsipal-

xususiy sheriklikka oid qonun hujjatlarida bayon etilgan qoidalarni qoʻllab-quvvatlaydilar [3]. 

A.V.Belitskaya va D.V.Kachkin va R.R.Repin pozitsiyalari oʻrtasidagi farq huquqiy tabiat 

masalasining koʻp qirrali ekanini koʻrsatadi. Belitskaya shartnomadagi davlatning ustuvor 

rolini, ijtimoiy vazifalarni va ommaviy-huquqiy xususiyatni birinchi oʻringa qoʻysa, Kachkin va 

Repin esa qonunchilikdagi huquqiy aniqlik va fuqarolik-huquqiy mohiyatni himoya qiladi. 

Shu asosda quyidagi umumiy xulosaga kelish mumkin: 

Davlat-xususiy sheriklik shartnomasi faqat fuqarolik-huquqiy yoki faqat ommaviy-

huquqiy deb belgilanishi uning tub mohiyatini toʻliq aks ettirmaydi. 

Uning tabiati gibrid, yaʼni xususiy va ommaviy huquq normalari uygʻunlashgan qoʻshma 

institut sifatida qaralishi lozim. 

Qonunchilikda shartnomani fuqarolik-huquqiy deb belgilash amaliyotda barqarorlik va 

huquqiy aniqlikni taʼminlasa-da, doktrinal tahlilda uning ommaviy elementlarini inkor etmaslik 

zarur. 

Maʼlumki, doktrinal darajada davlat-xususiy sheriklik loyihalarini amalga oshirish 

uchun tuziladigan investitsiyaviy shartnomalarning huquqiy tabiatini belgilashda uchta asosiy 

yondashuv shakllangan [4]. Birinchi yondashuvga koʻra, bunday shartnomaviy konstruksiyalar 

maʼmuriy shartnomaning bir turi sifatida qaraladi. Masalan, S.V. Shoroxov konsessiya 

shartnomasi misolida uning quyidagi ommaviy-huquqiy belgilari mavjudligini taʼkidlaydi: 

shartnoma maqomi jihatidan teng boʻlmagan subyektlar oʻrtasidagi munosabatlarni 

rasmiylashtiradi; 

shartnoma obyektlari ommaviy mulk hisoblanadi; 

konsessiya shartnomasida konsedentga (ommaviy sherikka) muayyan bir 

tomonlama huquqlar beriladi; 

taraflar shartnomaning namunaviy shakllaridan foydalanishga majbur [5]. 

Shu munosabat bilan S.A. Sosna taʼkidlaydiki, konsessiya shartnomasi fuqarolik-huquqiy 

shartnomaga yaqin kelishuv sifatida koʻrilishi mumkin, biroq aynan bir xil emas, chunki u 

albatta ommaviy-huquqiy belgilariga ega [6]. Shunday qilib, V.E. Sazonov xulosa qiladiki, 

Davlat-xususiy sheriklik sohasida yuzaga keladigan huquqiy munosabatlar koʻproq maʼmuriy 

huquqning obyektga oid tartibga solish sohasiga kiradi [7]. Demak, ushbu mualliflar guruhi 

fikriga koʻra, keltirilgan belgilari mavjudligi davlat-xususiy sheriklik toʻgʻrisidagi bitim hamda 

boshqa shartnomaviy shakllarni maʼmuriy shartnoma sifatida tan olish uchun yetarlidir. 

D.A.Samovolovning fikriga koʻra, ommaviy sherikka muayyan bir tomonlama huquqlarni 

berilishini ham davlat-xususiy sheriklik toʻgʻrisidagi bitimning  maʼmuriy-huquqiy tabiatini 

isbotlovchi yetarli dalil sifatida qarash mumkin emas [8]. Chunki huquq va majburiyatlarning 

nomutanosib taqsimlanishi koʻplab fuqarolik-huquqiy shartnomalarga ham xos. Bu xulosa 

davlat-xususiy sheriklik toʻgʻrisidagi bitimning obyekti davlat yoki munitsipal mulk ekani 

haqidagi fikrga ham tegishli. Chunki fuqarolik qonunchiligida turli shartnomaviy 

konstruksiyalar mavjud boʻlib, ular ommaviy mulkning xususiy qoʻllarga oʻtishi yoki uni 

vaqtincha foydalanish va egalikka topshirilishini nazarda tutadi. Shu bois, bu maʼnoda Davlat-

xususiy sheriklik doirasida tuziladigan kelishuvlar noyob hisoblanmaydi. Keltirilgan dalillar 

asosli tuyuladi. Darhaqiqat, davlat-xususiy sheriklikning shartnomaviy shakllari muayyan 

darajada ommaviy belgilarga ega, bu esa institutning oʻziga xos xususiyati bilan izohlanadi. 

Biroq bu ommaviy belgilarning yuzaga kelayotgan huquqiy munosabatlarning mohiyatiga 

taʼsiri unchalik katta emas. 

Davlat-xususiy sheriklik loyihalarini amalga oshirish uchun tuziladigan 

shartnomalarning huquqiy tabiatini tushunishda ikkinchi yondashuv oʻtish bosqichi 

hisoblanadi. Uning tarafdorlari bunday shartnomalarni aniq holda na ommaviy-huquqiy, na 

xususiy-huquqiy deb tan olish mumkin, deb hisoblaydilar [9]. Biroq bu pozitsiya yetarli 

darajada asoslanmagan. Chunki toʻgʻri hisoblanishicha, “ommaviy-xususiy huquqiy 

munosabatlar” degan narsa mavjud emas – ular yo xususiy, yo ommaviy boʻlishi mumkin [10]. 

Albatta, har qanday huquqiy kategoriya turli manbalardan kelib chiqqan elementlarni oʻz ichiga 

olishi mumkin, biroq ulardan maʼlum qismi doim boshqalardan ustun turadi. Ana shu tarkibiy 

qismlarni tahlil qilish orqali muayyan hodisaning huquqiy tabiatini belgilash mumkin. Davlat-

xususiy sheriklik loyihalarini amalga oshirish uchun tuziladigan shartnomalarning huquqiy 

tabiatini belgilashda uchinchi keng tarqalgan yondashuv ularni xususiy-huquqiy shartnomalar 

qatoriga kiritishdir. Bu pozitsiya tarafdorlari qatorida V.F. Popondopulo [11], D.V. Kachkin va 

R.R.Repin [12], D.A. Samovolov [13]  va boshqalar bor. Ushbu tadqiqotchilarning fikri eng asosli 

tuyuladi, chunki ushbu shartnomalarning fuqarolik-huquqiy tabiatini koʻrsatib beruvchi aniq 

belgilari mavjud. 

D.N. Gorshunov shu xulosaga keladiki, manfaat “huquq tuzuvchi” kategoriya hisoblanib, 

ijtimoiy munosabatlarga taʼsir etuvchi muayyan yuridik vositalar toʻplamini belgilaydi [14]. 

Davlat-xususiy sheriklik loyihasida ishtirok etish haqida qaror qabul qilayotgan taraflarning 

motivatsiyasini tahlil qilar ekanmiz, D.N.Gorshunov tomonidan taʼkidlanganidek, manfaat 

“huquq tuzuvchi” kategoriya hisoblanib, ijtimoiy munosabatlarga taʼsir etuvchi muayyan 

yuridik vositalar toʻplamini belgilaydigan asosiy omil ekanini koʻramiz. Mahalla fuqarolar 

yigʻinlari binolarini qayta qurish kontekstida ommaviy sherik vazifasini bajaruvchi tuman yoki 

shahar mahalla tashkilotlari davlat-xususiy sheriklik mexanizmlariga faqat oʻz infratuzilmasini 

saqlash va rivojlantirish uchun budjet mablagʻlari yetarli boʻlmaganida murojaat qiladilar, yaʼni 

ularga tashqaridan moliyaviy yordam zarur boʻladi. Bu holatda mahalla uyushmalari hokimiyat 

organi sifatida emas, balki fuqarolik huquqiy munosabatlar subyekti sifatida harakat qiladilar, 

bu esa munosabatlarning vertikallashuvini va ular orasidagi itoatkorlik munosabatlarini istisno 

qiladi. Shu sababli, muayyan shartnomaning qaysi huquq sohasiga tegishliligi ishtirokchilarni 

loyihaga kirishishga undagan motivatsiya bilan belgilanadi. Taraflar ijtimoiy manfaatni 

qondirishga intilgan boʻlishi uchun asoslar mavjud, chunki davlat-xususiy sheriklikning asosiy 

maqsadi aholi ehtiyojlarini davlat va ijtimoiy ahamiyatga ega masalalarni hal etish orqali 

taʼminlashdir. Biroq bu fikrga maʼlum darajada shubha bilan qarash kerak. Bizningcha, 

shartnomaviy munosabatlarga kirishar ekan, avvalo sheriklar oʻz shaxsiy (xususiy) 

manfaatlarini koʻzlaydilar. Shu munosabat bilan D.V. Kachkin va R.R. Repin taʼkidlaydilarki, 

ommaviy subyekt xususiy sherik bilan hamkorlik qilar ekan, u oʻzini fuqarolik huquqi subyekti 

sifatidagi shaxsiy manfaatini toʻgʻridan-toʻgʻri qondirishga intiladi. Ilgari tilga olingan ijtimoiy 

manfaat esa davlat-xususiy sheriklik toʻgʻrisidagi bitimda oʻzining bevosita ifodasini topmaydi. 

Shartnoma faqat uni qondirish uchun asos sifatida xizmat qiladi [15]. 

Darhaqiqat, ommaviy sherik davlat-xususiy sheriklik mexanizmlariga faqat oʻz 

infratuzilmasini saqlash va rivojlantirish uchun budjet mablagʻlari yetarli boʻlmaganida 

murojaat qiladi, yaʼni unga tashqaridan yordam talab etiladi. Shu bois, xususiy sherik bilan 

munosabatlarda u hokimiyat organi sifatida emas, balki fuqarolik huquqiy munosabatlar 

subyekti sifatida harakat qiladi. Bu esa munosabatlarning vertikallashuvini va ular orasidagi 

itoatkorlik munosabatlarini istisno qiladi. 

Investor esa oʻz navbatida, davlat-xususiy sheriklik loyihasini amalga oshirishga 

mablagʻ, tajriba va texnik yechimlarni kiritar ekan, munosib mukofot olishni kutgan holda 

harakat qiladi. Mahalla fuqarolar yigʻinlari binolarini qayta qurish loyihalarida xususiy sherik 

uchun ijtimoiy manfaat ikkinchi darajali ahamiyatga ega boʻlib, jamiyat ehtiyojlarini qondirish 

va aholiga koʻrsatiladigan tovarlar va xizmatlar sifatini oshirish unga faqat qoʻshimcha ragʻbat 

sifatida xizmat qiladi. Shundan kelib chiqadiki, davlat-xususiy sheriklik shartnomasi taraflari 

koʻproq oʻz shaxsiy manfaatlarini koʻzlaydilar va ularning ustuvorligi davlat-xususiy sheriklik 

toʻgʻrisidagi bitimning fuqarolik-huquqiy tabiatini koʻrsatib turuvchi birinchi va asosiy belgi 

hisoblanadi. 

Davlat-xususiy sheriklik toʻgʻrisidagi bitimning xususiy-huquqiy tabiatini tasdiqlovchi 

ikkinchi asos — bu yuzaga keladigan sheriklik munosabatlari asoslangan prinsiplardir. Ular 

shartnomaning mohiyati va mazmunini yaqqol ifoda etadi. Ular orasida quyidagilar alohida 

ajralib turadi: sheriklarning teng huquqliligi, loyihaga ularning ixtiyoriy ishtirok etishi, raqobat 

va axborot oshkoraligi, oʻzaro javobgarlik va xavf-xatarlarni adolatli taqsimlash, haq evaziga 

xizmat koʻrsatish va aralashmaslik tamoyillari [16].  

Aniqki, keltirilgan prinsiplar fuqarolik huquqi va qonunchiligining asosiy prinsiplari 

bilan uygʻun va koʻp jihatdan mos keladi. Ilmiy adabiyotlarda bu prinsiplar fuqarolik-huquqiy 

munosabatlarni tartibga solish mazmunini belgilaydigan muhim konseptual qoidalar sifatida 

qaraladi. Masalan, taraflarning teng huquqliligi prinsipi fuqarolik-huquqiy munosabatlar 

ishtirokchilarining tengligi prinsipining bir koʻrinishi sifatida talqin qilinadi. Y.K. Tolstoyning 

taʼkidlashicha, fuqarolik-huquqiy munosabatda biron-bir taraf faqat oʻz mavqeyi tufayli 

ikkinchi tarafning xulq-atvorini oldindan belgilab qoʻyishi mumkin emas [17]. Demak, Davlat-

xususiy sheriklik shartnomasi taraflari toʻliq huquqli sherik sifatida faoliyat koʻrsatadilar va 

bir-birlariga nisbatan turli xil kamsitish, itoat munosabatlari yoki noqonuniy imtiyozlarga yoʻl 

qoʻymaydilar [18]. 

Davlat-xususiy sheriklik loyihasida ishtirok etishning ixtiyoriyligi taraflarning bir-biri 

bilan shartnomaviy munosabatlarga kirishish masalasini mustaqil hal qilishini nazarda tutadi 

[19]. Shuningdek, taraflar shartnoma shartlarini — uning predmetini, oʻzaro huquq va 

majburiyatlarini, majburiyatlar mazmuni va h.k. — oʻzlari belgilaydilar. Bu holat FKning  

354-moddasida mustahkamlangan shartnoma erkinligi prinsipidan kelib chiqadi. 

Raqobatni taʼminlash prinsipi mahalla binolarini qayta qurishga oid davlat-xususiy 

sheriklik loyihasida ishtirok etish uchun potensial investorlarga teng imkoniyat berilishida oʻz 

ifodasini topadi va bu jarayon ochiq tanlov asosida amalga oshirilib, eng munosib xususiy 

sherikni tanlab olish imkonini beradi. Axborot oshkoraligi prinsipi esa davlat-xususiy sheriklik 

loyihasi ishtirokchilarini davlat organlari va mansabdor shaxslarning xatti-harakatlaridan 

himoya qilishga qaratilgan [20]. U ommaviy axborot vositalarida davlat-xususiy sheriklik 

loyihasida ishtirok etish huquqi uchun tanlov jarayonining borishi va natijalarini, shuningdek 

shartnoma amalga oshirilishining ayrim bosqichlarini eʼlon qilish majburiyatini oʻz ichiga oladi. 

Bu xususiy sherik uchun ommaviy sherik tomonidan majburiyatlarni lozim darajada 

bajarishining bir turdagi kafolatidir, chunki aks holda ommaviy sherikning shartnoma 

shartlarini jiddiy buzishi jamoatchilik eʼtiboriga tushib qolishi mumkin. Oʻzaro javobgarlik 

prinsipi shundan iboratki, taraflar ehtimoliy noxush oqibatlar yuzaga kelganda qaysi taraf 

javobgar boʻlishini oʻzlari belgilaydilar. Bunda manfaatlar muvozanati saqlanishi va hech bir 

sherik ortiqcha yuklanishga duchor boʻlmasligi lozim. Umumiy qoidaga koʻra, davlat-xususiy 

sheriklik shartnomasi taraflari ayb mavjud boʻlgan taqdirdagina (qasd yoki ehtiyotsizlik 

shaklida) javobgar hisoblanadilar va agar oʻzlarining aybsizligini isbotlay olmasalar, ularning 

huquqiy munosabatlariga FKning 24-bobi qoidalari tatbiq etiladi. A.V.Belitskaya 

taʼkidlaganidek, xavf-xatarlarni adolatli taqsimlash prinsipi ularni qaysi sherik samaraliroq 

yengib oʻta olishiga qarab taqsimlanishini nazarda tutadi. Oddiy hollarda ommaviy sherik 

siyosiy, valyuta va boshqa nazorat qilib boʻlmaydigan xavf-xatarlarni, xususiy sherik esa tijorat, 

texnologik va boshqa xavf-xatarlarni oʻz zimmasiga oladi [21]. Xavf-xatarlarni notoʻgʻri 

taqsimlash shartnoma shartlarini bajarish xarajatlarini oshirishi va bu oʻz navbatida taraflar 

oʻrtasida nizolar kelib chiqishi hamda ehtimoliy sud ishlariga olib kelishi mumkin. 

Davlat-xususiy sheriklik shartnomasining haq toʻlanishligi (haq evaziga) esa ommaviy 

sherikning loyihaga jalb qilingan xususiy sherikka sarflangan investitsiyalarini qoplab berish 

va shartnoma muddatidan oldin bekor qilingan taqdirda uning zararlarini qoplash 

majburiyatida namoyon boʻladi [22]. Investor esa turli shakllarda (davriy toʻlovlar, yakuniy 

isteʼmolchilardan haq olish va boshqalar) foyda olishga umid qiladi. 

Aralashmaslik prinsipi investorning davlat-xususiy sheriklik shartnomasi amalga 

oshirilishi jarayonida maʼmuriy, xoʻjalik va boshqaruv qarorlarini mustaqil qabul qilishini 

nazarda tutadi [23]. Bu yerda gap ommaviy sherik xususiy sherikning operativ-xoʻjalik 

faoliyatiga aralashish huquqiga ega emasligi haqida bormoqda, biroq u loyiha amalga oshirilish 

jarayoni va bajarilayotgan ishlar sifati ustidan nazorat qilish imkoniyatiga ega boʻlib qoladi. 

Shu tariqa, davlat-xususiy sheriklik loyihasi amalga oshirilishi jarayonida yuzaga 

keladigan sheriklik munosabatlari asosan fuqarolik-huquqiy xususiyatga ega. Shu sababli, 

ularga fuqarolik huquqining umumiy prinsiplari va asoslari qoʻllaniladi. Shartnoma taraflari 

teng huquqli, oʻz huquqlaridan erkin foydalanadilar va qonun doirasida oʻz xulq-atvor modelini 

tanlaydilar. Ayrim mahalliy tadqiqotchilar ham shunday fikrda [24]. 

Koʻrib chiqilayotgan shartnomaviy konstruksiyaning uchinchi muhim belgisi — uning 

predmeti, yaʼni taraflarning aniq belgilangan harakatlarida (asosiy majburiyatlarida) 

ifodalanadi. Oddiy hollarda xususiy sherik obyektni qurish, rekonstruksiya qilish, shuningdek, 

uni ekspluatatsiya qilish va (yoki) texnik xizmat koʻrsatish majburiyatini oladi. Bundan 

tashqari, u ushbu ishlar uchun sarf-xarajatlarni qisman yoki toʻliq moliyalashtiradi. Ommaviy 

sherik esa oʻz navbatida xususiy sherikka shartnoma obyektini egalik va foydalanish uchun 

topshiradi, baʼzi hollarda esa uni moliyalashtirishni va shartnoma bajarilgandan soʻng unga oid 

huquqlarni berishni taʼminlaydi. 

Bu majburiyatlar kombinatsiyasi muayyan loyihaning ehtiyojlariga qarab turlicha 

boʻladi. Shuning uchun davlat-xususiy sheriklik toʻgʻrisidagi bitim oʻz ichiga turli fuqarolik-

huquqiy shartnomaviy konstruksiyalarni qamrab oladi. Shu bois, unga fuqarolik qonunchiligi 

normalari, xususan, ijara, koʻchmas mulkni oldi-sotdi, qurilish pudrat shartnomalari, haq 

evaziga xizmat koʻrsatish, investitsiyaviy shartnoma va boshqa bitimlar toʻgʻrisidagi qoidalar 

tatbiq etiladi. 

Shu bilan birga, taraflar oʻrtasida yuzaga keladigan investitsiyaviy munosabatlar alohida 

oʻrin tutadi, chunki loyihani moliyalashtirish masalasi asosiy hisoblanadi. “Rossiya 

Federatsiyasida investitsiya faoliyati toʻgʻrisida”gi qonunga koʻra, investitsiya faoliyati kapital 

qoʻyilmalar shaklida amalga oshiriladigan investitsiyalarni kiritish va foyda olish yoki boshqa 

foydali natijaga erishish maqsadida amaliy harakatlarni bajarishdan iboratdir. Kapital 

qoʻyilmalar obyektlari esa yangi yaratilayotgan yoki modernizatsiya qilinayotgan, davlat va 

munitsipal mulk hisoblanishi mumkin boʻlgan turli mol-mulk turlaridir. Qonunda investitsiya 

faoliyati subyektlari oʻrtasidagi munosabatlar Fuqarolik kodeksiga muvofiq shartnoma asosida 

amalga oshirilishi belgilangan. 

Natija. Shu tariqa, davlat-xususiy sheriklik toʻgʻrisidagi shartnoma asosan fuqarolik 

huquqi normalari bilan tartibga solinadi va uning xususiy-huquqiy tabiati quyidagilar bilan 

tasdiqlanadi: 

Taraflarning erk bildirishi, eng avvalo, ularning shaxsiy manfaatlarini qondirishga 

qaratilgan (investor uchun — foyda olish, ommaviy sherik uchun — obyektga nisbatan 

mulkdor huquqlarini amalga oshirish). 

Sheriklik munosabatlari prinsiplari fuqarolik huquqining asosiy qoidalaridan kelib 

chiqadi (dispozitivlik, taraflarning tengligi, shartnoma erkinligi va boshqalar). 

Davlat-xususiy sheriklik shartnomasining tarkibiy qismi asosan fuqarolik-huquqiy 

shartnomaviy konstruksiyalardan iborat (pudrat, ijara, oldi-sotdi, haq evaziga xizmat 

koʻrsatish, investitsiya va boshqalar). 

Davlat-xususiy sheriklik shartnomasining predmeti mahalla fuqarolar yigʻini binolarini 

qurish kontekstida alohida aniqlik talab qiladi. Shartnoma predmeti sifatida nafaqat 

binolarning qurilishi, balki uning funksional maqsadi, texnik parametrlari, foydalanish tartibi 

va kelajakdagi ekspluatatsiya shartlari ham detal belgilanishi kerak. Mahalla fuqarolar yigʻini 

binosi koʻp funksional obyekt hisoblanib, unda maʼmuriy ishlar, fuqarolarni qabul qilish, 

madaniy tadbirlar oʻtkazish, taʼlimiy mashgʻulotlar va boshqa ijtimoiy faoliyat turlari amalga 

oshiriladi. Shartnomada ushbu barcha funksiyalarning arxitektura va texnik talablari, har bir 

funksional zona uchun zarur boʻlgan texnik shart-sharoitlar va kommunikatsiya tizimlari aniq 

koʻrsatilishi lozim. 

Davlat-xususiy sheriklik shartnomasida taraflarning huquq va majburiyatlari mahalla 

fuqarolar yigʻini binolarining oʻziga xos xususiyatlarini hisobga olgan holda belgilanishi kerak. 

Davlat sherigi sifatida ishtirok etuvchi uyushma mahalla fuqarolar yigʻini nomidan loyihaning 

umumiy strategik yoʻnalishini belgilash, zarur ruxsatnoma va kelishuvlarni olish, loyihaning 

davlat standartlari va normalariga muvofiqligini nazorat qilish majburiyatlarini oʻz zimmasiga 

oladi. 

Shuningdek, uyushma mahalla fuqarolar yigʻinining loyihadagi manfaatlarini himoya 

qilish, loyihaning mahalliy ehtiyojlarga mosligini taʼminlash va aholi bilan muvofiqlashtirish 

jarayonlarini tashkil etish vazifalarini bajarishi kerak. G.I. Mirhalilova davlat-xususiy sheriklik 

sohasini huquqiy tartibga solishini takomillashtirishga qaratilgan quyidagi takliflarni ilgari 

surgan: “Davlat-xususiy sheriklik toʻgʻrisida”gi qonuniga davlat-xususiy sheriklik loyihalari 

doirasida xususiy sherikka koʻrsatiladigan davlat tomonidan amalga oshiriladigan qoʻllab-

quvvatlash choralarining toʻliq roʻyxati; davlat organlari va oʻzini oʻzi boshqarish organlarining 

vazifalari va funksiyalari doirasida mavjud boʻlgan obyektlarga nisbatan davlat sherigining 

xususiy sherik oldidagi uzoq muddatli majburiyatlari; joriy va/yoki kelgusi budjet davrlarida 

toʻlovlarni amalga oshirish [25]. G.I. Mirhalilova davlat organlari va oʻzini oʻzi boshqarish 

organlarining vakolatlari doirasidagi obyektlarga nisbatan xususiy sherik oldida uzoq muddatli 

majburiyatlarni aniq belgilashni taklif etadi. Bu taklif davlat-xususiy sheriklikning asosiy 

mohiyati — uzoq muddatli investitsion hamkorlik tabiatiga mos keladi. Biroq bu yerda 

konstitutsion-huquqiy va budjet-huquqiy cheklovlar inobatga olinishi shart. Davlat 

organlarining uzoq muddatli majburiyatlari: parlamentning budjet vakolatlarini cheklab 

qoʻymasligi; kelgusi budjet davrlaridagi diskretsion siyosat yuritish imkoniyatini yoʻqqa 

chiqarmasligi; davlatning suveren moliyaviy vakolatlariga zid boʻlmasligi lozim. Shu maʼnoda 

ilmiy polemika nuqtai nazaridan, davlat sherigining majburiyatlarini “mutlaq va shartsiz” 

shaklda belgilash emas, balki shartli-moliyaviy kafolatlar modeli asosida mustahkamlash 

maqsadga muvofiq. Masalan, toʻlov majburiyatlari budjet toʻgʻrisidagi qonun bilan tasdiqlanishi 

sharti bilan amalga oshirilishi mumkin. 

Xususiy sherikning majburiyatlari mahalla fuqarolar yigʻini binolarining oʻziga xos 

talablarini qondirish yoʻnalishida shakllantirilishi lozim. Xususiy sherik loyihalashtirish 

bosqichida mahalla fuqarolar yigʻinining funksional ehtiyojlarini batafsil oʻrganishi, mahalliy 

aholi va mahalla fuqarolar yigʻini rahbariyati bilan keng maslahatlashuvlar oʻtkazishi, 

arxitektura yechimlarini mahalliy madaniy anʼanalar va iqlim sharoitlariga moslashtirishi 

majburiy. Qurilish bosqichida sifat standartlariga qatʼiy rioya qilish, belgilangan muddatlarni 

saqlash, ekologik va texnik xavfsizlik talablarini bajarish xususiy sherikning asosiy 

majburiyatlari hisoblanadi. 

Xulosa. Yuqorida keltirilgan keng qamrovli tahlil asosida shu xulosaga kelish mumkinki, 

mahalla fuqarolar yigʻinlari binolarini qayta qurish yoki rekonstruksiya qilish boʻyicha davlat-

xususiy sheriklik shartnomasi oʻzining gibrid tabiatiga qaramasdan, asosan fuqarolik-huquqiy 

institut sifatida qaralishi lozim. Bunday xulosaning asosiy dalillari quyidagilar: taraflarning erk 

bildirishi eng avvalo ularning shaxsiy manfaatlarini qondirishga qaratilganligi (investor uchun 

foyda olish, ommaviy sherik uchun obyektga nisbatan mulkdor huquqlarini amalga oshirish); 

sheriklik munosabatlari prinsiplarining fuqarolik huquqining asosiy qoidalaridan kelib 

chiqqanligi (dispozitivlik, taraflarning tengligi, shartnoma erkinligi va boshqalar); davlat-

xususiy sheriklik shartnomasi tarkibiy qismining asosan fuqarolik-huquqiy shartnomaviy 

konstruksiyalardan iborat boʻlganligi (pudrat, ijara, oldi-sotdi, haq evaziga xizmat koʻrsatish, 

investitsiya va boshqalar). 

Ushbu nazariy xulosa amaliy jihatdan ham muhim ahamiyatga ega, chunki fuqarolik-

huquqiy tartibga solish mahalla fuqarolar yigʻinlari binolarini qayta qurish loyihalarida yuqori 

samaradorlik, moslashuvchanlik va taraflar manfaatlarining muvozanatli himoyasini 

taʼminlaydi. Shu bilan birga, mazkur shartnomaviy konstruksiyaning ijtimoiy ahamiyati va 

ommaviy xarakteri shartnomaviy munosabatlarning maqsadini belgilagan boʻlsa-da, uning 

huquqiy tabiatini prinsipial ravishda oʻzgartirmaydi va fuqarolik qonunchiligi doirasida 

samarali tartibga solinishini taʼminlaydi. 

Mazkur tahlillar va xulosalardan kelib chiqib mahalla uyushmalarining davlat xususiy 

sheriklik bitimidagi ishtirokini aniqlashtirish uchun qonunchilikka oʻzgartish va qoʻshimchalar 

kiritish maqsadga muvofiq sanaladi. 

